"Ягез әле,  кызлар!"
 

Залның бизәлеше: “Тормышның язы һәм чәчәге - хатын кызлар”, “Ягез әле, кызлар!” дип язылган плакат лозунглар эленеп тора.

Музыка астында алып баручы чыга
А.Б. Исәнмесез хөрмәтле укытучылар, укучылар, килгән кунаклар! Без бүгенге кичәбезне гүзәл һәм уңган кызларга багышлыйбыз. Кичәбезнең исеме дә “Ягез әле, кызлар!” дип атала.

Әйдәгез хөрмәтле дуслар, кул чабып, кызларыбызны бирегә чакырыйк.

Музыка астында 9, 10, 11 класслардан 6 ар кыз үз өстәлләренә чыгып утыралар. Өстәл өстендә чәчәкләр белән ваза, һәм кызларның кул эшләреннән күргәзмәлелекләр куелган.
А.б. Биредәге кызларның иң уңганнары, иң булганнары, иң гүзәлләре генә. Ә хәзер командалар белән танышу өчен кызларның үзләренә сүзне бирик.

Һәр класс үзенең командасы белән таныштыра. Таныштыруны оештыру классның үзеннән тора, вакыты чикләнмәгән.
А.Б. Менә бу өстәл артында жюри әгъзалары утыра (жюри әгъзалары белән таныштыру)  Ә хәзер бүгенге матур бәйрәм белән кызларыбызны котлап Мөнир Гыйлманов башкаруында  җыр тыңлап китәрбез.

Җыр башкарыла
А.Б. Безнең кызларыбыз бөтенебезгә дә таныш, Һөнәрләре буенча алар 9,10,11 класс укучылары. Шуңа күрә бәйгебезне кызларның һөнәре - укулары белемнәре белән дә бәйләп алып барырга тырышырбыз.

Безнең бүгенге көндә көн кадагы булып әхлак, тәрбичлелек, чисталык-пөхтәлек, бер-беребезгә хөрмәт темалары тора. Шуннан чыгып кызларыбызга, беренче бирем: әлеге темалар белән бәйле булган мәкальләр, әйтемнәр әйтергә. Кайсы команда күпме әйтә ала? Бер-берегезнең әйткәннәрен икенчеләрегез кабатламасын. Очколар саны 5 балл белән бәяләнә. Иң күп әйткән командага 5 балл куела.

Мәкальләр әйтү
А.Б. Ә хәзер кызларыбызның сәләт ягын тикшереп карыйк. Иң беренче итеп сүзне 11класс командасына бирәбез. ( команданың исеме әйтелә)
Кызлар җыр-бию номерлары башкаралар
А.Б. Алдагы бирем прическа ясау. Һәр командадан 1әр кыз прическа ясый.
(Музыка куелып тора)
А.Б. Ә хәзер кызларыбызга киләсе биремне аңлатам: дүртенче бирем модага кагылышлы. Хәзерге мода бик күп төрле. Кызлар сез хәзер бераз алгарак китеп, яйсә сез үзегез күрергә, киергә теләгән модагызны безгә тәкъдим итү мөмкинлеге тудырыла.

Кызлар бу эш белән мәшгуль булган арада 10 класс укучысы Лазерев Ленарның татар биюен карап китәрбез.

А.Б. Хәзер кызларыбызны режиссер буларак тикшереп карыйк. Иң башта кызлар дөнья әдәбиятында танылган геройларның исемнәре язылган билетларны алалар. Кызларга ярдәмгә һәр командага класслардан егетләрне чакырабыз (командага 1егет).

(Билеттагы геройлар: Хуҗа Насретдин, Хаҗи әфәнде, Доктор Айболит)
Кызлар егетләрне әдәби геройларга әверелдергән арада”Сердәш” почтасына килгән котлау белән таныштыру

Шушы котлауларга кушылып Лазарев Ленар җырын тыңлап китик.

Геройларга сүз бирү.
А.Б. Хәзер алдагы бирем командаларга укучылар тормышыннан кызыклы хәл яки бер күренеш әзерләү. Кызлар биремне әзерләгәнче 11класс егетләренә сүзне бирәбез.
Командалар биремне башкара.
А.Б. Бәйгебезнең алдагы биреме шигырь юллары белән бәйле. Без сезгә танылган шагыйрьләребезнең шигырь юлларын укырмын. Сез аларны дәвам итәргә, аның исемен, авторын әйтергә тиеш буласыз.

9 кл:      Әйдәле, маэмай, өйрән син... Г.Тукай
10 кл:   Җырларым, сез, шытып йөрәгемдә...(М.Җәлил)
11кл:    Китмибез без, безгә...(Г.Тукай)
9 кл:     Иртәнге таң нурыннан...(М.Җәлил)
10 кл:   Кичә генә әле февраль иде... (Һ.Такташ)
11кл:    Усал идем, шуның...(Һ.Такташ).
А.б. Соңгы биремебез: Мәктәптә иң яхшы егет образын күзаллау.
Кызлар әзерләнгән арада 9, 10 класс егетләренә сүз бирәбез.
Кызлар биремне башкаралар.
Жюри рәисе очкаларны санаган арада бүгенге бәйрәм белән котлап җырлый Мөнир Гыйлманов
А.Б. Күзләреңнең каралыгын
         Шомыртлардан алдың мәллә? 
         Су буенда  гына үскән 
         Зифа талдай синең гәүдәң.
         Үкчәләрең җырын тыңлап,
         Хыялларга бирелеп китәм. 
         Әй, син, горур татар кызы, 
         Кем бар синдәй бүтән?
-дип язган бит шагыйрь дә безнең кызлар турында.

Кызларга бүләкләр тапшыру)
А.б. Кызларыбызга безнең күңелне ачканнары, ял иттергәннәре өчен рәхмәт белдерәбез, аларга уңышлар, сәламәтлек шатлык һәм бәхет телибез.

Шушының белән “Ягез әле, кызлар” кичәсе тәмам.

Игътибарыгыз өчен рәхмәт.
